
5 ნოემბერს   იმერეთის მხარის 
რწმუნებულმა - გუბერნატორმა გივი 
ჭიჭინაძემ, პირველმა მოადგილემ  
პაატა ნადირაძემ და  ხარაგაულის 
ადგილობრივი ხელისუფლების წარ-
მომადგენლებმა მუნიციპალიტეტში 
დასრულებული, მასშტაბური ინფ-
რასტრუქტურული პროექტები გახს-
ნეს.  პირველ ეტაპზე სტუმრებმა  სო-
ფელ ბაზალეთის  მოასფალტებული 
გზა მოინახულეს და მოსახლეობასაც 
გაესაუბრნენ.  

 აღნიშნული გზის სარეაბილიტა-
ციო სამუშაოები რეგიონული განვი-
თარების ფონდიდან   600 000 ლარით 
დაფინანსდა.   გზის ეს მონაკვეთი ამ 
დრომდე მოუწესრიგებელი იყო, ახლა 
კი ადგილობრივებისთვის გადაადგი-
ლება უფრო კომფორტული გახდა. 
შეგახსენებთ, რომ პროექტი გარდა-
მავალია და მომავალ წელს სარეაბი-
ლიტაციო სამუშაოები კვლავ გაგრ-
ძელდება.   აღსანიშნავია ის ფაქტიც, 
რომ “სოფლის მხარდამჭერი პროგ-
რამის” ფარგლებში  ახლადმოას-
ფალტებულ გზაზე  გარე განათების 
ქსელიც მოეწყო. სამუშაოები ა(ა)იპ 
“ხარაგაულკეთილმოწყობის” სამსა-
ხურმა შეასრულა.

ბაზალეთის ადმინისტრაციული 
ერთეულის მოსახლეობა  სოფელში 
მნიშვნელოვანი პროექტების გან-
ხორციელებით  გახარებულია და 
ადგილობრივი და ცენტრალური ხე-
ლისუფლების მიმართ კმაყოფილებას 
გამოხატავენ.  

ბაზალეთის მაჟორიტარმა დეპუ-
ტატმა, ვარლამ ჭიპაშვილმა,  მად-
ლობა გადაუხადა იმ ადამიანებს, 
ვინც  ამ პროექტებს მხარდაჭერა 
გამოუცხადა. დეპუტატმა მუნიციპა-
ლიტეტის გამგებელსა და იმერეთის 
მხარის რწმუნებულს  სოფლის სახე-
ლით სამახსოვრო საჩუქარი- წმინდა 
გიორგის ხატი და სოფლის დედათა 
მონასტერში დამზადებული სანთელი 
გადასცა.  

„ბაზალეთის მოსახლეობის სახე-
ლით განსაკუთრებული  მადლობა 
მინდა  გადავუხადო  იმერეთის გუ-
ბერნატორს, ბატონ  გივი ჭიჭინა-

ძეს.  იგი პროექტის დასაწყისშიც 
გვესტუმრა და უკვე მეორედაა ჩვენ-
თან. ვიმედოვნებ, კიდევ არაერთ-
ხელ მოგვიწევს შეხვედრა და ასეთი 
მნიშვნელოვანი პროექტების გახსნა.  
ბაზალეთის გზის მოასფალტება ნა-
თელი მაგალითია იმისა, რომ   ჩვე-
ნი ქვეყანა ნელ-ნელა ძლიერდება. 
ყველა პრობლემა  ერთბაშად  ვერ 
გადაიჭრება.  ეტაპობრივად ყველა-
ფერს მივხედავთ. მთავარი ერთია 
- როგორც ცენტრალური, ასევე ად-
გილობრივ  ხელისუფლება  ჩვენი 
მოქალაქეების კეთილდღეობისთვის 
ზრუნავს. ბაზალეთის ცენტრალური 
გზის მოასფალტებამ დიდი სიხარუ-
ლი გამოიწვია მოსახლეობაში. მათ 
აუსრულდათ მრავალწლიანი ოცნება. 
ამისათვის მინდა მადლობა გადავუ-
ხადო ადგილობრივი თვითმმართვე-
ლობას და განსაკუთრებით მუნიცი-
პალიტეტის გამგებელს, ბატონ კობა 
ლურსმანაშვილს. არ მახსენდება არ-
ცერთი  პრობლემა, რომელზეც მიგ-
ვიმართავს მისთვის და შესაძლებლო-
ბის ფარგლებში  არ დაგვხმარებია. 
ასეთი უშუალო დამოკიდებულებები 
ხელისუფალსა და მოქალაქეს შორის 
მისასალმებელია“- განაცხადა ბაზა-

ლეთის მაჟორიტარმა დეპუტატმა.
შეკრებილ მოსახლეობას მიესალმა  

მუნიციპალიტეტის გამგებელი კობა 
ლურსმანაშვილი და აღნიშნა, რომ  
ბაზალეთი-უბისის გზის მოასფალტე-
ბა მომავალ წელს კვლავ გაგრძელდე-
ბა.

„ბაზალეთში რამდენიმე ინფრას-
ტრუქტურული პროექტი განხორ-
ციელდა, რაშიც დიდი  წვლილი მა-
ჟორიტარ დეპუტატს და  გამგებლის 
წარმომადგენელს მიუძღვის.   ისინი 
კარგად  ართმევენ თავს  სოფლის 
პრობლემებზე ზრუნვას. ვისურვებდი 
სხვა ადმინისტრაციულ ერთეულშიც 
იყოს ასეთი წარმომადგენელი და 
დეპუტატი. ბაზალეთი ყოველმხრივ 
მოწესრიგებულია. ერთიანი და შეკ-
რული სოფელია, ამიტომ ყველაფერს 
გავაკეთებ იმისათვის, რომ თქვენი 
მდგომარეობა   უკეთესი იყოს. ცენ-
ტრალური ხელისუფლება ზრუნავს 
იმაზე, რომ  საქართველოში ცხოვრე-
ბის ახალი ვითარება შექმნას, ისეთი, 
როგორიც თქვენთვის იქნება მისაღე-
ბი. ამას სჭირდება დრო და ურთიერ-
თთანამშრომლობა.”

ხარაგაულის მუნიციპალიტეტის 
მაჟორიტარი დეპუტატის  ნოდარ 

ებანოიძის თქმით, “წლების  წინ ძნე-
ლად წარმოსადგენი იყო, თუ აქ   ასე-
თი სერიოზული ობიექტი გაიხსნებო-
და.   საბედნიეროდ,  ხარაგაულში ამ 
მხრივ ერთ-ერთი საუკეთესო მდგო-
მარეობაა. მოგეხსენებათ არაერთი 
ინფრაქსტრუქტურული პროექტი 
განხორციელდა, გაიხსნა რამდენიმე 
კულტურული და ადმინისტრაციული 
ობიექტი. კარგია,  რაც გაკეთდა,  
თუმცა ბევრი რამ ჯერ კიდევ გასაკე-
თებელია. ჩვენი ქვეყნის მიმდინარე 
წლის ბიუჯეტი, გასულ წელთან შედა-
რებით,  400 მილიონით მეტია, თუმცა 
გამოწვევებიც იზრდება. მომავალი 

წელი გაცილებით უკეთესი იქნება. ეს 
კი ხარაგაულზეც გარკვეულწილად 
აისახება.”  

ამავე დღეს იმერეთის სამხარეო 
ადმინისტრაციის წარმომადგენლებ-
მა ამბულატორიის მიმდებარე ტერი-
ტორიაზე  ახლად მოწყობილი წყლის 
სისტემა მოინახულეს.   პატარა ხარა-
გაულის  მოსახლეობას წყლის  პრობ-
ლემა  ათწლეულების განმავლობაში  
ჰქონდათ.  ახლა ეს პრობლემა მოგ-
ვარებულია და  პატარა ხარაგაულის 
მოსახლეობას წყალი 24 საათიან რე-
ჟიმში მიეწოდება.  წყლის სისტემის 
მოწყობის სამუშაოები  173 890 ლა-
რით რეგიონალური განვითარების 
ფონდიდან  დაფინანსდა. 

 „დიდი ხანია, რაც წყლის პრობლე-
მა გვაქვს. გარკვეული წლები წყალს 
შორი მანძილიდან ვეზიდებოდით. 

ეს იყო ძალიან შრომატევადი, განსა-
კუთრებით ქალისთვის. ახლა კი  ეს 
პრობლემა მოგვეხსნა. ბატონი კობა 
გვერდში გვიდგას და ყურადღებას 
გვაქცევს. მოიხსნა კანალიზაციის 
პრობლემაც. ესეც ერთ-ერთი უდი-
დესი პრობლემა იყო ჩვენთვის. 35 
წელია, რაც აქ ვცხოვრობ და ბევრი 
პრობლემა, რაც წლებია   გვაწუხებდა 
ახლა მოგვარდა“-აღნიშნა შეხვედრა-
ზე პატარა ხარაგაულის მცხოვრებმა  
იზო გიორგიძემ.

მუნიციპალიტეტში განხორცილე-
ბელი  ინფრასტრუქტურული პროექ-
ტები იმერეთის მხარის  გუბერნა-

ტორმა  გივი ჭიჭინაძემ დადებითად 
შეაფასა და განაცხადა, რომ ხარაგა-
ულის მუნიციპალიტეტში სერიოზუ-
ლი პროექტების განხორციელება 
მიმდინარეობს. “შესრულებული სა-
მუშაოებით კმაყოფილი ვარ.   სასი-
ამოვნოა,  როდესაც ისეთ სოფლებში, 
სადაც ყოველთვის იყო უგზოობის 
პრობლემა, ახალი გზა იგება. ჩვენი 
ხელისუფლების პრიორიტეტი სწო-
რედ ინფარსტრუქტურული პროექ-
ტებია. რაც შეეხება წყლის სისტემას, 
აქ მოსახლეობას 30 წელია წყალი არ 
ჰქონია. ცოტა ხნის წინ სერიოზული 
თანხები დაიხარჯა წყლის სისტემის 
მოსაწყობად. ეს ძალიან მნიშვნელო-
ვანია. ვხედავ,  რომ ხალხი გახარებუ-
ლია და ჩვენთვის ეს  ორმაგად სასი-
ამოვნოა”.

ეკა შავიძე

ხარაგაულში მასშტაბური ინფრასტრუქტურული პროექტების 

განხორციელება გრძელდება

 2 ნოემბერს ხარაგაულის 
მუნიციპალიტეტის  საკრებუ-
ლოს მორიგი სხდომა  ჩაშლი-
ლად გამოცხადდა.  ფრაქცია 
„ქართული ოცნება-დემოკრა-
ტიული საქართველოს” თავმ-
ჯდომარემ  სხდომის დაწყე-
ბამდე განცხადება გააკეთა და  
საკრებულოს თავმჯდომარეს,  
ინგა მაღრაძეს,  დეპუტატ 
ვარლამ ჭიპაშვილისთვის სა-
ჯაროდ ბოდიშის მოხდა მოს-
თხოვა. მათ განმარტეს, რომ 
საკრებულოს თავმჯდომარის 
მხრიდან  ბოდიშის არმოხდის 
შემთხვევაში პროტესტის ნიშ-
ნად უმრავლესობა დარბაზს 
დატოვებდა.   „ყველას მოგეხ-
სენებათ ის მოვლენები, რაც 
განვითარდა მუნიციპალიტე-
ტის საკრებულოში წინა კვი-
რას. მუნიციპალიტეტის საკ-
რებულოს დეპუტატს, ვარლამ 

ჭიპაშვილს,   მიაყენეს სიტყ-
ვიერი შეურაცხყოფა და ეს 
წაქეზებულ იქნა საკრებულოს 
თავმჯდომარის მიერ.  ჩემი 
ფრაქციის სახელით მოვუწო-
დებ  ინგა მაღრაძეს საჯაროდ 
მოიხადოს ბოდიში”  -განაცხა-
და ვარლამ (ტატო) თავზარაშ-
ვილმა.

საკრებულოს თავმჯდომა-
რემ, ინგა მაღრაძემ ფრაქცია 
“ქართულო ოცნება-დემოკრა-
ტიული საქართველოს” მოთ-
ხოვნაზე, საჯაროდ მოეხადა 
ბოდიში დეპუტატისთვის,  
უარი განაცხადა.  

„გავაკეთებ მცირე განმარ-
ტებას, თქვენ ალბათ მხედ-
ველობაში გაქვთ სიტყვიერი 
შეურაცხყოფა, რომელსაც 
თვითმხილველები ჰყავდნენ, 
მათ შორის მეც და დამლაგებე-
ლი პერსონალი. როგორც ვიცი,  

განცხადება შესულია პოლიცი-
აში. მე და ჩემს მეუღლეს უკვე 
ჩამოგვართვეს ჩვენებები. 
ბოდიშს ვერ მოვიხდი რაიმე 
ქმედების გამო, რომელიც მე 
არ ჩამიდენია.  ვფიქრობ, რომ 
ჩვენ ყველას გვმართებს მეტი 
კორექტულობა. ჩემი პირდა-
პირი ვალდებულებაა  უზრუნ-
ველვყო სხდომის მიმდინარე-
ობა. მე თქვენ მოგიწვიეთ შიდა 
კონსულტაციებზე, მაგრამ არ 
მობრძანდით.” აღნიშნა ინგა 
მაღრაძემ.

ამის შემდეგ  უმრავლესობამ 
დარბაზი დატოვა. ქვორუმის 
არარსებობის გამო საკრებუ-
ლოს თავმჯდომარემ სხდომა 
ჩაშლილად გამოაცხადა.

შეგახსენებთ,  რომ ვარლამ 
ჭიპაშვილმა  ა(ა)იპ „ხარა-
გაულკეთილმოწყობის” დი-
რექტორის, მიხეილ ჭიპაშვი-
ლის,  მხრიდან  ზეწოლასთან 
დაკავშირებით 19 ოქტომბერს 
ბიუროს სხდომაზე განცხადე-
ბა გააკეთა( მიხეილ ჭიპაშვი-
ლი, საკრებულოს თავმჯდომა-
რის, ინგა მაღრაძის,  მეუღლე  
და რესპუბლიკური პარტიის 
ხარაგაულის რაიონული ორ-
განიზაციის თავმჯდომარეა). 
განცხადებაში ვარლამ ჭიპაშ-
ვილმა აღნიშნა, რომ მუქარები 
და სიტყვიერი შეურაცხყოფა 

ხარაგაულის მუნიციპალი-
ტეტში, სამედიცინო მომსახუ-
რების გაუმჯობესების მიზ-
ნით, სასწრაფო -სამედიცინო 
დახმარების ცენტრის ახალი 
შენობა გაიხსნა.  სასწრაფოს 
ახალი ადმინისტრაციული შე-
ნობა საქართველოს  სასწრა-
ფო -სამედიცინო დახმარების 
ცენტრის დირექტორმა, და-
ვით ტორუამ და იმერეთში სა-
ხელმწიფო რწმუნებულმა–გუ-
ბერნატორმა გივი ჭიჭინაძემ 
გახსნეს. ცერემონიას იმერეთ-
ში სახელმწიფო რწმუნებუ-
ლის–გუბერნატორის პირველი 
მოადგილე პაატა ნადირაძე, 
მუნიციპალიტეტის გამგებე-
ლი კობა ლურსმანაშვილი და 
ხარაგაულის მაჟორიტარი დე-
პუტატი ნოდარ ებანოიძე ესწ-
რებოდნენ.

ხარაგაულის სასწრაფო სა-
მედიცინო დახმარების ახალ 
ადმინისტრაციულ 145კმ.მ 
ფართობის შენობაში პერსო-
ნალისთვის მოსასვენებელი და 
სამუშაო ოთახებია გამოყოფი-
ლი. აქვეა გათვალისწინებუ-
ლი მედიკამენტების შესანახი 
სივრცე. ახალგარემონტებულ 
შენობაში გადასვლამდე, წლე-
ბის განმავლობაში, ცენტრის 
თანამშრომლები კეთილმოუწ-
ყობელ ნაგებობაში იყვნენ 
განთავსებულნი, სადაც  მათ-

თვის სათანადო პირობები არ 
იყო შექმნილი. სასწრაფო -სა-
მედიცინო დახმარების ცენტ-
რისთვის ადმინისტრაციული 
შენობების გადაცემის პრო-
ცესი გრძელდება. ამ დრომდე 
ახალ მისამართზე უკვე გადა-
ვიდა სასწრაფო სამედიცინო 
დახმარების გურჯაანის, ყვარ-
ლის, თიანეთის, დმანისის, 
ჩაქვის, ქუთაისის, ტყიბულისა 
და ზესტაფონის რაიონული 
ცენტრები.

ამავე დღეს მხარისა და ად-
გილობრივი ხელისუფლების 
წარმომადგენლებმა ხარა-
გაულში ახალი საავადმყოფოს 

მშენებლობის პროცესი მო-
ინახულეს. მრავალპროფილი-
ანი, 15 საწოლზე გათვლილი 
სამედიცინო დაწესებულება 
მუნიციპალიტეტში 2016 წლის 
ზაფხულში ამოქმედდება.  აღ-
ნიშნული პროექტი რეგიონუ-
ლი განვითარების ფონდიდან 
1 600 000 ლარით დაფინანს-
და.

საქართველოს სასწრაფო 
-სამედიცინო დახმარების 
ცენტრის დირექტორის,  და-
ვით ტორუას ინფორმაციით,  

ხარაგაულში სასწრაფო-სამედიცინო დახმარების 
ცენტრი ახალ შენობაში გადავიდა

საკრებულოს სხდომა დეპუტატებმა პროტესტის ნიშნად დატოვეს 

 3 ნოემბერს ხარაგაულის კონო-
თეატრში „ინტელექტ-ჩემპიონატი 
ეტალონი  - 2016-ის” შესარჩევი  
ტური გაიმართა. იმერეთის „ინტე-
ლექტ ჩემპიონატი ეტალონი- 2016”  
ხარაგაულიდან დაიწყო.  ღონისძი-
ებას საგანმანათლებლო რესურს-
ცენტრის უფროსი დავით კიკნაძე, 
გამგებლის მოადგილე პაატა გო-
გოლაძე, საფინანსო-საბიუჯეტო 
კომისიის თავმჯდომარე და ყოფი-
ლი “ეტალონელი”  ვარლამ ჭიპაშ-

ვილი, მონაწილეთა სკოლის დირექ-
ტორ-დამრიგებლები და პროექტით 
დაინტერესებული სხვა პირები ესწ-
რებოდნენ. აღსანიშნავია, რომ „ეტა-
ლონის” მხარდამჭერები საქართვე-
ლოს შინაგან საქმეთა სამინისტროს 
აკადემია და კავკასიის საერთაშო-
რისო უნივერსიტეტია. 

„ეტალონის” მონაწილეების გა-
სამხნევებლად    სიმღერები   ხალ-
ხური შემოქმედების სახლთან არ-
სებულმა ბავშვთა ფოლკლორულმა 
ანსამბლმა „საუნჯემ”, ხარაგაულის 
კულტურის ცენტრთან არსებულმა 
ფოლკლორულმა ანსამბლმა „ოდი-
ლამ” და ვაჟთა ფოლკლორულმა ან-
სამბლმა „უბისმა” შეასრულეს.  

“ხარაგაულის ეტალონის” წოდე-
ბისათვის ერთმანეთს  26 მოსწავლე 
ცოდნის სიძლიერეში  ეჯიბრებოდა.   
ფინალურ შეხვედრაში ერთმანეთს 
12 ნახევარფინალისტი დაუპირის-
პირდა. თამაში  დაძაბულ  და საინ-
ტერესო ვითარებაში წარიმართა.  
ინტელექტ-ჩემპიონატის გამარჯვე-
ბული  მარელისის საჯარო სკოლის 
(დირექტორი ვერა ოდიკაძე) მე-12 
კლასის მოსწავლე მარიამ ფცქიალა-
ძე გახდა. მარიამს და ხარაგაულის 
N2 საჯარო სკოლის (დირექტორი 
ვალერი გოგნაძე) მოსწავლეს ნონა 
მაჭავარიანს ერთნაირი ქულები (40 
ქულა) დაუფიქსირდათ. მათ შორის 
გამარჯვებულის გამოსავლენად 
გადამწყვეტი როლი  დროის ფაქ-
ტორმა ითამაშა.  სამეულში მოხვ-
და ასევე სოფელ ბორითის საჯარო 
სკოლის მე-10 კლასის მოსწავლე 
სოსო გოგოლაძე. საუკეთესო სა-
მეულს ხარაგაულის მუნიციპალი-
ტეტის გამგებლისაგან საჩუქრად 
„ლეპტოპები” გადაეცემათ. მედია-
პროექტ „ეტალონის” ავტორს და 
წამყვანს, გოჩა ტყეშელაშვილს , მუ-
ნიციპალიტეტის სახელით გამგებ-
ლის პირველმა მოადგილემ პაატა 
გოგოლაძემ ღვთისმშობლის ხატი 
გადასცა. 

ფინალური თამაში  2016 წლის 21 
მაისს  თბილისში, სპორტის სასახ-
ლეში, გაიმართება, სადაც  “ხარა-
გაულელი ეტალონი”  მოსწავლე მა-

რიამ ფცქიალაძე  „ეტალონი 
– 2016” -ის  ტიტულისთვის 
იბრძოლებს.  

ხარაგაულის მუნიცი-
პალიტეტის საგანმანათ-
ლებლო რესურსცენტრის 
უფროსის, დავით კიკნაძის, 
განმარტებით - „დღეისათ-
ვის განხორციელდა ინტე-
ლექტ-ჩემპიონატის  „ეტა-
ლონი – 2016” ფინალური 
ეტაპი, რომელშიც მონა-

წილეობას 25 საჯარო სკოლისა და 
ერთი კერძო სკოლის გამარჯვებუ-
ლი მოსწავლეები  იღებდნენ. შესარ-
ჩევ ეტაპზე  133 მოსწავლე მონაწი-
ლეობდა,  რომლიდანაც  საუკეთესო 
26 აირჩა. გამოვლინდა 2015-2016 
სასწავლო წლის საუკეთესო ხარა-
გაულელი  „ეტალონი” მოსწავლე, 
მარიამ ფცქიალაძე. ვულოცავ მას 
ამ წარმატებას.  მინდა, ვისაუბრო 
მეორე ადგილზე გასულ მოსწავლე, 
ნონა მაჭავარიანზე (დაბის N2 საჯა-
რო სკოლა).  იგი მეცხრე კლასის 
მოსწავლეა, რომელიც კონკურსის 
ყველაზე დაბალი ასაკის მონაწილე 
იყო და მაინც ასეთ წარმატებას 
მიაღწია.  ნონაც ისეთივე გამარჯ-
ვებულია, როგორიც მარიამი. 

ჩვენს ფინალისტს მინდა,  წარ-
მატებები ვუსურვო თბილისში, 
სადაც 82 მოსწავლე შეეჯიბრება 
ერთმანეთს.” 

გოჩა ტყეშელაშვილი - ინტე-
ლექტ-ჩემპიონატის  „ეტალონი – 
2016–ის” ავტორი და წამყვანი:

 „გამომდინარე იქიდან, რომ 
„ეტალონი” სატელევიზიო პროექ-
ტი აღარაა, გადავწყვიტეთ, ჩავ-
სულიყავით სხვადასხვა მუნიციპა-
ლიტეტში  და ეტალონის თამაშები 
ადგილზე ჩაგვეტარებინა.  მო-
ხარული ვარ, რომ ხარაგაულის  
მუნიციპალიტეტის გამგებელი, 
ბატონი კობა ლურსმანაშვილი თი-
თოეულ ჩვენს წამოწყებას მხარს 
უჭერს. ჩვენ მოვივლით ყველა მუ-
ნიციპალიტეტს და 26 ნოემბერს 
დავასრულებთ ქუთაისში. დღეს 
გამოვლინდა გამარჯვებულებს 
შორის ყველაზე იღბლიანი, რომე-
ლიც 21 მაისს სპორტის სასახლე-
ში გამართულ ფინალში მიიღებს 
მონაწილეობას. დღევანდელმა თა-
მაშმა ძალიან კარგად ჩაიარა, მო-
ლოდინს გადააჭარბა. არ მიკვირს, 
რომ ხარაგაულელები განათლე-
ბისკენ განსაკუთრებულად მიდ-
რეკილნი არიან. მათ უნდათ, რომ 
ეს ცოდნა არა მარტო საკუთარ 
თავს მოახმარონ, არამედ  ოჯახს, 
ხარაგაულსა და საქართველოს. მი-
მაჩნია, დღევანდელი დღე შედგა, 

რომელიც წარმატებული იყო ხარა-
გაულისათვის.”

 საფინანსო-საბიუჯეტო კომისიის 
თავმჯდომარე და ყოფილი „ეტალო-
ნელი” ვარლამ ჭიპაშვილი:

„ინტელექტ-შეჯიბრმა წარსუ-
ლის ემოციები განმიახლა, როცა 
უშუალოდ  ვიყავი "ეტალონის" მო-
ნაწილე.  ამიტომ ყველაზე კარგად 
მესმოდა მონაწილეების. რთულია 
ემოციების ფონზე თამაში, სხარტად 
აზროვნება, საკუთარი შესაძლებ-
ლობების მაქსიმალურად გამოვლე-
ნა, თუმცა კონკურსანტებმა შედე-
გების ძალიან კარგი მაჩვენებლები 
დააფიქსირეს. ღონისძიება შედგა. 
"ეტალონი" ნამდვილად ეროვნული 
მედია-პროექტია, რომელმაც ჩემს 
წარმატებაში დიდი როლი ითამაშა, 
მასწავლა, როგორ ვიბრძოლო გა-
მარჯვებისთვის, როგორ არ უნდა 
შევჩერდე და მივაღწიო საწადელს. 
გავიმეორებ ბატონი გოჩას მიერ 
არაერთხელ  გაჟღერებულ ცნობილ 
ფრაზას : "ერთხელ გამარჯვება თი-

თოეულ ჩვენგანს შეუძლია, გამარჯ-
ვებისკენ სწრაფვა კი მხოლოდ გა-
მორჩეულებს”.

მარიამ ფცქიალაძე -  ინტელექტ-
ჩემპიონატ „ეტალონის”   გამარჯ-
ვებული:

„ნამდვილად არ ველოდი გამარჯ-
ვებას, ჩემთვის ძალიან მოულოდნე-
ლი იყო, რადგან საკმაოდ ძლიერი 
კონკურენტები მყავდა. ძალიან 
ბედნიერი ვარ, რომ მოვიპოვე „ეტა-
ლონის” გამარჯვებულის ტიტული.  
რაც შეეხება 21 მაისს „ეტალონის” 
ფინალს, დიდი იმედებით ვარ განმს-
ჭვალული. ვიცი, იქ ძლიერი მეტოქე-
ები მეყოლება. მიხარია, რომ მთელი 
ქვეყნის საუკეთესო მოსწავლეთა 
შორის ვიქნები, რაც ჩემთვის უკვე 
დიდი გამარჯვებაა.”

"საქართველოს ეროვნული ინტე-
ლექტ-ჩემპიონატის" ფარგლებში, 
"ეტალონის" შემოქმედებითი გუნდი 
რეგიონებს ესტუმრება და ყველა 
მუნიციპალიტეტის "ეტალონ" მოს-
წავლეს გამოავლენს.

დეპუტატებმა  გამგეობის ეკონომიკისა და ქონების მართვის სამსახურის ანგარიში  დადებითად შეაფასეს

საკრებულოს სხდომა 
დეპუტატებმა პროტესტის 

ნიშნად დატოვეს 

1 გვ.
არაერთხელ მომხდარა მიხეილ ჭიპაშვი-
ლის მხრიდან. ვარლამ ჭიპაშვილი ბოდი-
შის მოხდას ითხოვს ინგა მაღრაძისგან 
სიტყვებისთვის: „ძალიან კარგი თუ შე-
გაგინა, შენ ყოველდღე ხარ სალაწუნო”  
და აღნიშნავს, რომ მიხეილ ჭიპაშვილის 
ქმედებები ინგა მაღრაძისგან იყო  მოწო-
ნებული. 

საკრებულოს უმრავლესობის სახე-
ლით  ხარაგაულის მუნიციპალიტეტის 
გამგებელს, კობა ლურსმანაშვილს,  
გაეგზავნა რეკომენდაცია გაატაროს შე-
საბამისი ღონისძიება ა(ა)იპ “ხარაგაულ-
კეთილმოწყობის” ხელმძღვანელის, მი-
ხეილ ჭიპაშვილის,  მიმართ.

ამის შემდეგ საკრებულოს სხდომა კი-
დევ ორჯერ ჩაიშალა.მიზეზი ისევ  ქვო-
რუმის არარსებობა გახდა.  

აპირებს თუ არა საკრებულოს თავმ-
ჯდომარე ბოდიშის მოხდას და როდის 
განახლდება საკრებულოს სხდომა,  ამ 
საკითხთან დაკავშირებით კომენტარის 
გაკეთება ქალბატონ ინგა მაღრაძეს 
ვთხოვეთ:

„2 ნოემბერს საკრებულოს მორიგი 
სხდომის ჩაშლის საფუძველი გახდა „ქარ-
თული ოცნების” ფრაქციის წევრების 
მიერ სხდომის დაწყებამდე დარბაზის 
დატოვება. ალბათ ეს მათი არასწორად 
ინფორმირების გამო მოხდა. ჩემი მხრი-
დან იყო შეთავაზება,  რომ მათ მიერ გაჟ-
ღერებულ თემებზე დღის წესრიგით გათ-
ვალისწინებული საკითხების ამოწურვის 
შემდეგ გვემსჯელა. ალბათ მათაც უნდა 
ჰქონოდათ კითხვები ჩემთან და პასუხის 
მიღების შემდეგ გადაეწყვიტათ როგორ 
ემოქმედათ.მაგრამ რატომღაც კითხვები 
არ დაუსვამთ,  ისე დატოვეს ფრაქციის 
თავმჯდომარის მოწოდებაზე სხდომა-
თა დარბაზი.ბუნებრივია, ჩვენ გვექნება 
შიდა კონსულტაციები და ამის შემდეგ 
საკრებულოს სხდომები ჩვეულ რეჟიმში 
გაგრძელდება და ჩატარდება. მორიგი 
სხდომა დაგეგმილი გვაქვს დეკემბერში 
. მანამდე შესაძლოა,  რიგგარეშე სხდო-
მის მოწვევაც გახდეს საჭირო იმიტომ,  
რომ საბიუჯეტო პროცესები იწყება. რაც 
შეეხება საჯაროდ ბოდიშის მოხდას, მე 
ვფიქრობ, რომ ცოტა არასერიოზული 
მოთხოვნა იყო დაყენებული კოლეგების 
მხრიდან. ჩემთვის გაუგებარია,  რა გა-
დაცდომაზე ითხოვენ ჩემგან ბოდიშის 
მოხდას და რატომ არ უჩნდებათ ასე-
თივე მოთხოვნები როცა საკრებულოს 
სხდომთა დარბაზში ხშირად ისმის არა-
კორექტული გამონათქვამები და ხშირად 
ვხდებით არაეთიკური ქცევის მომწრე-
ნი. აქვე მინდა,  ვისარგებლო ამ შემთხ-
ვევით და გამოვეხმაურო ბოლო დროს 
მედიაში გავრცელებულ ინფორმაციებს, 
ვგულისხმობ „საკრებულოს თავმჯდო-
მარის მეუღლის მიერ საკრებულოს წევ-
რის ცემის ფაქტს”, რაც არ შეესაბამება 
სიმართლეს. ამის თვითმხილველები 
არსებობენ. ეს საქმე ადმინისტრაციულ 
წარმოებაშია და სამართალდამცავი 
ორგანოები დადებენ ამ მოკვლევის შე-
დეგებს. ცემის ფაქტი ნამდვილად არ 
ყოფილა მე თვითონ ვარ თვითმხილველი 
და ამ ფაქტს ჰყავს სხვა მოწმეებიც. რა 
თქმა უნდა,  ჩემი მხრიდან არანაირ მო-
წოდებას (გარდა წესრიგის დაცვისა და 
თანამშრომლობისა) ან წაქეზებას ად-
გილი არ ჰქონია. გამომდინარე აქედან, 
ვთვლი  რომ არასერიოზულ, ბავშვურ და 
არაადეკვატურ ახირებებს აქვს ადგილი. 
ასეთი ახირებების აყოლის არც დრო და 
არც ადგილი მუნიციპალიტეტის წარმო-
მადგენლობით ორგანოში არაა.საკრებუ-
ლო და საკრებულოს თავმჯდომარე ვერ 
გახდება პროვოკაციული გამოვლინებე-
ბის მძევალი. ჩვენ აუცილებლად გვექ-
ნება ამ თემებზე საუბარი კოლეგებთან, 
ბუნებრივია, საკრებულოს საქმიანობა 
გაგრძელდება ისე,  როგორც ამას კანონი 
და რეგლამენტი ითვალისწინებს. კიდევ 
ერთხელ ვიმეორებ,  რომ ჩემი მხრიდან 
არ ჰქონია ადგილი რაიმე სახის უფლე-
ბამოსილების გადამეტებას. თუ რაიმე 
არაკორექტურული გამონათქვამი იყო,  
არასოდეს დამიხევია უკან თუნდაც ამა-
ზე ღიად მეთქვა და კოლეგებთან ბოდიში 
მომეხადა. აუცილებლად მექნება საუბა-
რი ჩემს კოლეგებთან. ბუნებრივია, მე, 
როგორც არჩეული პირი,  ვგრძნობ ან-
გარიშვალდებულებას საკრებულოსა და 
ამომრჩევლის მიმართ და მზად ვარ ნე-
ბისმიერ კითხვაზე გავცე პასუხი.ღრმად 
მწამს,  რომ ყველაფერი იქნება ისე, რო-
გორც უნდა იყოს, როცა ორმხრივად იქ-
ნება გაცვლილი ინფორმაციები.”

მარიანა ბურჯალიანი

„ხარაგაულის მუნიციპალიტეტის 
სასწრაფო სამედიცინო  დახმარების 
ცენტრს წლების  განმავლობაში  არ 
ჰქონდა საკუთარი შენობა. დღეს, 
ცენტრს კეთილმოწყობილი შენობა 
გადაეცა, რომელშიც სამედიცინო 
პერსონალისთვის ყველა პირობა 

არის შექმნილი. ყოველივე ეს განა-
პირობებს იმას, რომ მომავალში ხა-
რაგაულის მოსახლეობას  კარგი სა-
მედიცინო მომსახურება მიეწოდოს”.  

 „გადაჭარბებული ნამდვილად არ 
იქნება,  თუ ვიტყვით, რომ აქამდე 
კატასტროფულ  მდგომარეობაში 
ვიყავით. წლების  განმავლობაში  
იდგა ეს პრობლემა და ელემენტა-
რული პირობებიც კი არ იყო . ახლა 

უკვე შეიძლება ითქვას, რომ მედ-
პერსონალისთვის  მაქსიმალური 
პირობებია შექმნილი. მადლობელი 
ვართ, ვინც მონაწილეობა მიიღო ამ 
კეთილ საქმეში“-აღნიშნა სასწრაფო 
სამედიცინო დახმარების ხარაგა-
ულის ფილიალის დირექტორმა გია 
ბარბაქაძემ.

იმერეთის მხარის გუბერნატო-
რის  გივი ჭიჭინაძის თქმით,  „ჯან-
დაცვისა და სოციალური მიმართუ-
ლებით  ქვეყნის ბიუჯეტის 33%-ია 
გათვალისწინებული. ეს ძალზედ 
მნიშვნელოვანია ჩვენი ქვეყნისთვის.  
ხარაგაული  ერთ-ერთი ყველაზე 
დიდი მუნიციპალიტეტია. აქ ბევრი 
პროექტი  ხორციელდება, ასევე ძა-
ლიან ბევრი საქმეა გასაკეთებელი. 
იმერეთში დღეს  მეოთხე სასწრაფო-
სამედიცინო დახმარების ცენტრი 
გაიხსნა და პროცესი კიდევ გაგრ-
ძელდება.  ხარაგაულის  სასწრაფო- 
სამედიცინო დახმარების ცენტრის  
თანამაშრომლებს ახლა უკვე კარ-
გი პირობები აქვთ.  მომავალ წელს   
მათთვის ხელფასების ზრდაა დაგეგ-
მილი. 

ხარაგაულის მუნიციპალიტეტის 
გამგებელი კობა ლურსმანაშვილი: 
„დღეს ხარაგაულში სასწრაფო-სამე-
დიცინო დახმარების ცენტრის ახალ, 
გარემონტებულ და კომფორტულ 
გარემოში გადმოსვლას აღვნიშნავთ. 
ყველამ იცის, აქამდე როგორ პირო-
ბებში მუშაობდა მედპერსონალი. 
ხარაგაულის მოსახლეობა კმაყოფი-
ლია. ცოტა ხნის წინ ჩვენ გავხსენით 
ასევე ახალი ემერჯენს ამბულატო-
რია. გახსნის ცერემონიალზე პრე-
მიერ -მინისტრმა ირაკლი ღარიბაშ-
ვილმა მოსახლეობას მისცა პირობა, 
რომ ძალიან მალე ამბულატორიის 
გვერდით დაიწყებოდა საავადმყო-
ფოს მშენებლობა. სასიამოვნოა, რომ 
ხელისუფლების მიერ გაცემული და-
პირებები მყისიერად სრულდება და 
ფაქტი სახეზეა. ისინი, ვინც ხშირად 
კრიტიკით გამოდიან, საჭიროა  თა-
ვისი თვალით ნახონ როგორ მიმდი-
ნარეობს დღეს  ახალი საავადმყო-
ფოს მშენებლობა, რომლისთვისაც  
1 600 ათასი ლარი დაიხარჯება”.  

ეკა შავიძე

ხარაგაულში სასწრაფო-სამედიცინო დახმარების ცენტრი ახალ შენობაში გადავიდა

1 გვ.

მოქალაქეთა ჩართულობის ცენტრი  
შეზღუდული შესაძლებლობების მქონე 

პირებისთვის ეტლების გადაცემას 
განაგრძობს

4 ნოემბერს ხარაგა-
ულის მუნიციპალიტეტის 
საკრებულოს განათლე-
ბის, კულტურის და ახალ-
გაზრდულ საქმეთა კო-
მისიის თავმჯდომარემ, 
მარინე ვეფხვაძემ და 
ა(ა)იპ “მოქალაქეთა ჩარ-
თულობისა და ინფორ-
მირების მუნიციპალური 
ცენტრის” დირექტორ-
მა, ეკა შავიძემ, სოფელ  
იგორეთში  მცხოვრებ 
გოჩა ბოგვერაძეს ეტლი 
გადასცეს. ხარაგაულელ 
ბენეფიციარებზე ეტლე-
ბის გადაცემის პროექტს 
ხარაგაულში საერთაშო-
რისო ორგანიზაცია „ქა-
ლები მშვიდობისა და სიცოცხლისათვის” (თავმჯდომარე მაია კვეზერელი) 
ახორციელებს. ამავე დღეს, ხარაგაულის ა(ა)იპ „სათნოების სახლი” გოჩა 
ბოგვერაძის ოჯახს საკვები პროდუქტებით დაეხმარა. გოჩა ბოგვერაძეს, 
6 წლის წინ მომხდარი ტრაგიკული შემთხვევის შედეგად, თავისუფლად გა-
დაადგილება აღარ შეუძლია. მოძრაობის აღსადგენად გოჩას სპეციალური 
პროთეზი სჭირდება. მას დაზიანებული აქვს ხელის კიდურებიც. სოციალუ-
რად დაუცველ ოჯახში, გოჩა მამასთან ერთად ცხოვრობს, რომელსაც ასევე 
ჯანმრთელობის მძიმე მდგომარეობა აქვს. ქალბატონ  მარინე ვეფხვაძის 
ინფორმაციით, ადგილობრივი ხელისუფლება მათ შესაძლებლობების ფარგ-
ლებში ეხმარება. მუნიციპალიტეტის გამგეობა უახლოეს დღეებში  ოჯახის 
სათბობი მასალის მომარაგებაზეც იზრუნებს.

„ეტალონ მოსწავლეს” სკოლაში ესტუმრა
ვარძიის დედაღვთისას 

ეკლესიამდე მისასვლელ 
გზაზე ბეტონი დაიგება

29 ოქტომბერს ხარაგაულის მუ-
ნიციპალიტეტის გამგებელმა,  კობა 
ლურსმანაშვილმა, ეთერ კიკნაძის 
სახელობის სკოლამდელი აღზრდის 
გაერთიანების დირექტორმა ირმა 
სებისკვერაძემ და ადგილობრივი 
თვითმმართველობის სხვა წარ-
მომადგენლებმა სოფელი ზვარის 
საბავშვო ბაღის სარეაბილიტაციო 
სამუშაოები მოინახულეს.

ხარაგაულის მუნიციპალიტეტში 
13 საბავშვო ბაღი ფუნქციონირებს. 
აქედან ბოლო სამი წლის განმავლო-
ბაში 7 ახალი საბავშვო ბაღი აშენ-
და. მათ შორის ისეთ მაღალმთიან 
სოფლებში სადაც სკოლამდელი 
აღზრდის დაწესებულება აქამდე 
არასოდეს ყოფილა. თვის  ბოლომ-
დე ახალი საბავშვო ბაღი ზვარეში 
გაიხსნება. აჟამად იქ ყოფილი სა-
ბავშვო ბაღის სარეაბილიტაციო 
სამუშაოები  მიმდინარეობს. შიდა 
სარემონტო სამუშაოები თითქმის 
დასრულებულია. კეთილმოსაწყო-
ბია ბაღის ეზო. 

ზვარის საბავშვო ბაღი 25 აღსაზ-

რდელზეა გათვლილი. სარემონტო 
სამუშაოები ადგილობრივი ბიუჯე-
ტიდან დაფინანსდა. სკოლამდელი 
დაწესებულების გახსნა სოფელ 
ზვარეში ნოემბრის ბოლოს იგეგ-
მება. 

ირმა სებისკვერაძე - ეთერ კიკნა-
ძის სახელობის სკოლამდელი აღზ-
რდის გაერთიანების დირექტორი: 

„ზვარის საბავშვო ბაღი ხარაგა-
ულის მუნიციალიტეტისათვის მე-
თოთხმეტე იქნება.  ბაღი დაკომპ-
ლექტდება 29 აღსაზრდელითა და 8 
საშტატო ერთეულით. ბაღის შენო-
ბა  თითქმის მზადყოფნაშია,  შესა-
ტანი დაგვრჩა ინვენტარის რამდე-
ნიმე დასახელება  და ვემზადებით 
გახსნისათვის.” 

„გრძელდება დამატებითი სამუ-
შაოები ახალი  ბაღების ასაშენებ-
ლად, ხოლო ზოგიერთ შემთხვევაში 
იმ ბაღების რეაბილიტაციისათვის, 
სადაც ამის შესაძლებლობა გვაქვს. 
მორიგი რეაბილიტაცია მოხდა  
სოფელ   ზვარის საბავშვო ბაღში.  
ვფიქრობ, ყოველივე მოსახლეობის 

კეთილდღეობაზე დადებითად 
იმოქმედებს, მშობლები დაცულად 
გრძნობენ თავს, როდესაც  ბავშ-
ვები სკოლამდელ დაწესებულებაში 
არიან. რაც მთავარია,  ბავშვები 
სასკოლო პერიოდისათვის  ემ-
ზადებიან და ბევრ სიკეთეს იღე-
ბენ  დაწყებული კარგი კვებით, 
დასრულებული პროფესიონალი 
მასწავლებლებითა და აღმზრდე-
ლებით, რომლებიც ემსახურებიან 
ბავშვების განვითარებას. კარგად 
მუშაობს ბაღების გაერთიანების 
დირექტორი,  ქალბატონი ირმა 
სებისკვერაძე, თავის გუნდთან 
ერთად.  ვფიქრობ,  ადგილობრი-
ვი თვითმმართველობა შევძლებს,  
რომ  კიდევ ბევრი სიკეთე გაუკე-
თოს  ხარაგაულს” - აღნიშნა მუნი-
ციპალიტეტის გამგებელმა, კობა 
ლურსმანაშვილმა.  

თეა ბერიძე
მთავარი სპეციალისტი საზო-
გადოებასთან ურთიერთობის 

საკითხებში

სკოლამდელი დაწესებულების გახსნა სოფელ 
ზვარეში ნოემბრის ბოლოს იგეგმება

4 ნოემბერს ინტელექტ-ჩემეპი-
ონატ  „ეტალონის” ავტორი გოჩა 
ტყეშელაშვილი და ხარაგაულის 
საგანმანათლებლო რესურსცენტ-
რის უფროსი დავით კიკნაძე მარე-
ლისის საჯარო სკოლას ეწვივნენ 
და ხარაგაულელ „ეტალონ მოსწავ-
ლეს” , ამავე სკოლის მე-12 კლასის 
მოსწავლეს მარიამ ფცქიალაძეს გა-
მარჯვება ერთხელ კიდევ ადგილზე 
მიულოცეს. 

დავით კიკნაძემ და გოჩა ტყეშე-
ლეაშვილმა მადლობა გადაუხადეს 
პედაგოგებს იმ გაწეული შრომისთ-
ვის რასაც ისინი თითოეულ მოსწავ-
ლეში დებენ და ბავშვებს  მომავალ-
ში წარმატებები უსურვეს.

  „ გოჩა ტყეშელაშვილი 10 წე-
ლია ხელმძღვანელობს ისეთ დიდ 
პროექტს, როგორიც არის „ეტალო-
ნი”. ვიცი, რომ ეტალონს საქართვე-
ლოს ფარგლებს გარეთაც არაერთი 
მაყურებელი და გულშემატკივარი 
ჰყავს, რაც იმის მანიშნებელია, რომ 
პროექტი მაშტაბურია. ჩემთვის, 
როგორც საგანმანათლებლო სფე-
როს ერთ-ერთი წარმომადგენლის-
თვის, საამაყოა, რომ სოფლის მოს-
წავლემ გაიმარჯვა. მინდა რომ ის 
მუხტი, რაც მოსწავლეებ, სოფელში 

გააჩნიათ იყოს დაფასებული. ხარა-
გაულში ინტელექტუალური საზო-
გადოების ნაკლებობა არასდროს 
ყოფილა. დარწმუნებული ვარ, რომ 
მომვალში მარიამი წარმატებული 
სტუდენტი იქნება და ასევე ექნება 
წარმატებული კარიერა” - აღნიშნა 
დავით კიკნაძემ და აქვე დასძინა, 
რომ  რომ მომავალ წელს რემონტი 
ჩაუტარდება მარელისის დაწყები-
თი სკოლის შენობას, ხოლო საჯა-
რო სკოლის სპორტული დარბაზი 
მთლიანად რეაბილიტირდება. 

  ბავშვებს სწავლისა  და გაბე-
დულობისკენ მოუწოდა გოჩა ტყე-
შელაშვილმა და აღნიშნა, რომ მა-
რიამის წარმატება მთელი სკოლის 
წარმატებაა. „ადამიანი ცხოველის-
გან ერთი რამით განსხვავდება - მან 
უნდა იაზროვნოს! რომ იაზროვნო, 
აუცილებლად უნდა მიიღო ცოდნა. 
მე ყველას სითამამისკენ მოგიწო-
დებთ. ხშირად ვამბობ ხოლმე, რომ 
სკოლაში ბავშვებს აუცილებლად 
უნდა ჰქონდეთ შეგრძნება, თითქოს 
ერთი ოჯახი აქვთ. ადამიანს სხვისი 
სიხარულის გაზიარება ისევე უნდა 
შეეძლოს, თითქოს ეს საკუთარი 
წარმატებაა.  3 ნოემბერს ხარა-
გაულმა  დაამტკიცა, რომ აქ ერთ 

ოჯახად შეკრული ხალხი ცხოვ-
რობს, სადაც ერთმანეთის წარმა-
ტება უხარიათ” - განაცხადა გოჩა 
ტყეშელაშვილმა. 

სკოლის დირექტორმა, ქალბა-
ტონმა ვერა ოდიკაძემ, მარიამს ხა-
ტები,  წიგნები და სხვა სამახსოვრო 
საჩუქრები გადასცა. „ხარაგაულის 
26 სკოლას შორის მარიამმა მოიპო-
ვა ეტალონი მოსწავლის ტიტული. 
მისთვის ეს პირველი წარმატება 
არ არის. ის ყველა სფეროში ძა-
ლიან ნიჭიერია.  ძალიან მიხარია, 
რომ დღეს „ეტალონის” წარმო-
მადგენლები სკოლაში გვეწვიენ 
და ერთხელ კიდევ მოგცეს საშუ-
ალება მთელ სკოლას აგვეღნიშნა 
მარიამის გამარჯვება. მინდა დიდი 
მადლობა მინდა გადავუხადო ად-
გილობრივ თვითმმართველობას, 
რომელიც დიდ ინტერესს ავლენს 
იმ მიმართულებით, რომ განათლე-
ბა, კულტურა და ხელოვნება  ხა-
რაგაულში იყოს განვითარებული.” 
აღნიშნა ვერა ოდიკაძემ.

  შეხვედრის ბოლოს სტუმრებ-
მა, პედაგოგებმა და მოსწავლეებმა 
სკოლის ეზოში სამახსოვრო ფოტო-
ები გადაიღეს.

მარიანა ბურჯალიანი

ღია ესტრადის რეაბილიტაცია ნოემბრის შუა რიცხვებში 
დასრულდება

30 ოქტომბერს დაბა ხარაგაულის პარკში ღია ეს-
ტრადის რეაბილიტაციის მიმდინარე სამუშაოები, 
მუნიციპალიტეტის  გამგებლის მოადგილემ დავით 
დევდარიანმა და გამგეობის ზედამხედველობისა და 

არქიტექტურის სამსახურის უფროს-
მა, არჩილ ლურსმანაშვილმა მოინა-
ხულეს.

პროექტი რეგიონალური განვითა-
რების ფონდის დაფინანსებით ხორ-
ციელდება, რომლის  ღირებულება 
449 999 ლარია. ღია ესტრადაზე 
სარეაბილიტაციო სამუშაოებს შეზ-
ღუდული პასუხისმგებლობის საზო-
გადოება „ჰესპია მური” ასრულებს. 
კომპანიას 12 ადგილობრივი ჰყავს 
დასაქმებული. როგორც გამგებლის 
მოადგილემ, დავით დევდარიანმა, 
ჩვენთან საუბარში აღნიშნა, ამ ეტაპ-
ზე ღია ესტრადაზე იატაკის მოწყობის 
სამუშაოები მიმდინარეობს. თანამედ-
როვე სტანდარტების შესაბამისად, 
ესტრადაზე შეზღუდული შესაძლებ-

ლობების მქონე პირებისთვის პანდუსი მოეწყობა. ღია 
ესტრადის რეაბილიტაცია ნოემბრის შუა რიცხვებში 
დასრულდება.   

ხარაგაულის მუნიციპალიტეტის სო-
ფელ ვარძიის მოსახლეობამ სოფელში 
გამართულ კრებაზე, 2016 წელს  „სოფ-
ლის მხარდამჭერი პროგრამის” ფარგ-
ლებში დასაფინანსებელ პროექტებზე 
ისაუბრა.

მოსახლეობამ რამდენიმე პრიორიტე-
ტი გამოყო. ვარძიისთვის განკუთვნილი 
თანხით სოფლის დედაღვთისას ტაძ-
რამდე (რომელიც XII საუკუნით თარიღ-
დება) მისასვლელ გზაზე ბეტონი და-
იგება. 80 მეტრი სიგრძის გზა  ამჟამად 
ძალიან ცუდ მდგომარეობაშია. ვარძიის 
დედაღვთისას ეკლესია ერთ-ერთი უძ-
ველესი  ისტორიული ძეგლია ხარაგა-
ულის მუნიციპალიტეტის მასშტაბით. 
ტაძარს ხშირად სტუმრობენ ტურისტე-
ბი და დედაღვთისობის დღესასწაულ-
ზე, რომელიც ასევე ტაძრის დღესას-
წაულიცაა, საქართველოს სხვადასხვა 
კუთხეებიდან უამრავი ხალხი ჩამოდის. 
ზემოთ აღნიშნული დღესასწაული სო-
ფელში აღდგომიდან მესამე კვირას 
იმართება. ამიტომ აქაური მოსახლეობა 
თვლის, რომ ამ ეკლესიამდე მისასვლე-

ლი გზა სრულფასოვნად უნდა იყოს მო-
წესრიგებული. თანხა გამოიყოფა ასევე 
ვარძიის საბავშვო ბაღისთვის შეშის სა-
თავსოს მოსაწყობად. მოსახლეობისთ-
ვის ასევე მნიშვნელოვანია მოხდეს სო-
ფელ კიცხიდან ვარძიაში შესასვლელი 
ხიდის რეაბილიტაცია.

სოფლის კრებაზე პრიორიტეტი მი-
ენიჭა სოფელ ხიდრისა და ვარძიის 
საერთო სასაფლაოს კაპიტალურ შე-
კეთებას.  ვარძიაში მე-5 უბანში შიდა 
საუბნო გზა ძალიან მოსაწესრიგებე-
ლია, სოფლის პროექტებით გამოყოფი-
ლი თანხით ამ გზის შეკეთებაზეც იზ-
რუნებენ. მოხდება ასევე სოფლის  ე.წ. 
„კვერცხვნალის წყაროსთან”  ცხაურის 
მოწყობა, რის შემდეგაც აღარ მოხდება 
სასმელი წყლისა და წყაროს მიმდებარე 
ტერიტორიის დაბინძურება.

მიმდინარე 2015 წელს ვარძიაში 
„სოფლის მხარდამჭერი პროგრამის” 
ფარგლებში 23 000 ლარი დაიხარჯა.

თეა ბერიძე
მთავარი სპეციალისტი საზოგადო-

ებასთან ურთიერთობის საკითხებში

2015 წლიდან “ლეღვნობა” 
აღინიშნება

24 ოქტომბერს ხარაგაულის მუ-
ნიციპალიტეტის სოფელ ლეღვანში,  
„ლეღვნობა”  წელს პირველად  აღინიშ-
ნა. ღონისძიებას ორგანიზატორობას 
დეპუტატი ჯამბულ გამცემლიძე, გამ-
გებლის წარმომადგენელი ლეღვნის 
ადმინისტრაციულ ერთეულში პაატა 
ბურჯანაძე, ლეღვნის საჯარო სკოლის 
ისტორიის პედაგოგი ჯემსი ვეფხვაძე 
და თამაზ მაღრაძე უწევდნენ. „ლეღვ-
ნობის”  აღსანიშნავად შეკრებილ მო-
სახლეობასნ ბატონმა ჯემსი ვეფხვა-
ძემ სოფლის მოკლე ისტორია უამბო. 
ამის შემდეგ  შეკრებილებმა სოფელი 
ლეღვნის წმინდა ანდრია პირველწო-
დებულის სახელობის ტაძარი და წმინ-
და გიორგის სახელობის ტაძრები მოილოცეს. აღსანიშნავია, რომ სოფლის დღე-
სასწაული  წელს პირველად გაიმართა. მომავალ წელს  „ლეღვნობა” 28 აგვისტოს 
- მარიამობის დღესასწაულზე აღინიშნება. 

თამარ მაღრაძე

 შემოდგომის ზეიმი ხარაგაულის  
N1 ბაგა ბაღში

5 ნოემბერს ხარაგაულის  N1 ბაგა-ბაღში „შემოდგომის ზეიმი” გაიმართა. წე-
ლიწადის ეს ლამაზი დრო ბავშვებმა, მათი აღმზრდელებისა და მშობლების დახ-
მარებით წარმოადგინეს. ულამაზესი დეკორაცია ნამდვილად საზეიმო განწყობას 
ქმნიდა. ტრადიციულ იმერულ ტანსაცმელში გამოწყობილმა ბავშვებმა და მათმა 
აღმზრდელებმა მრავალფეროვანი აქტივობები  ბაღის ეზოში წარმოადგინეს, სა-
დაც ნამდვილი იმერული სამზადისი იყო გაჩაღებული. სპეციალურად მოწყობილი 
ფაცხები სავსე იყო უხვი ხილის კალათებით. დანთებული იყო თონე, ყველა კუთ-
ხეში თათარა მზადდებოდა. გამზადებული იყო საჩურჩხელე მასალაც. პატარებმა 
სამშობლოსთან და შემოდგომასთან დაკავშირებული  სიმღერები შეასრულეს  და 
ლექსები  წარმოსთქვეს. 

  ზეიმის დასასრულს ბავშვებმა მასწავლებლებთან და შეკრებილ სტუმრებთან 
ერთად ჩურჩხელები ამოავლეს და სამახსოვრო ფოტოებიც გადაიღეს. 

განათლებისა და მეცნიერების სამი-
ნისტროს ინიციატივით, უკვე რამდენიმე 
წელია, რაც საჯარო სკოლების საბაზო 
საფეხურის წარმატებულ მოსწავლეებს 
კომპიუტერები გადაეცემათ.

აღნიშნული პროგრამის ფარგლებში,  
ქალაქ ზესტაფონში,  ფეროშენადნობთა 
ქარხნის კლუბში,  26 ოქტომბერს იმერე-
თის რეგიონის რამდენიმე მუნიციპალიტე-
ტის წარმატებულ მოსწავლეებს სამინის-
ტროს წარმომადგენელმა კომპიუტერები 
გადასცა.

ხარაგაულის მუნიციპალიტეტიდან 15 
მოსწავლე  დაჯილდოვდა:

გოგა აბაშიძე  - ხარაგაულის N2 საჯარო 
სკოლა;

კესო შარიქაძე - ხარაგაულის N2 საჯა-
რო სკოლა;

ამანდა ხვედელიძე  - ხარაგაულის N3 სა-
ჯარო სკოლა;

ლუკა თაბუკაშვილი  - ხარაგაულის N3 
საჯარო სკოლა;

გიორგი ნიქაბაძე  - ხარაგაულის N3 სა-
ჯარო სკოლა;

მინდია გორგაძე  - ბორითის საჯარო 
სკოლა;

ლილი მუმლაძე   - ბორითის საჯარო 
სკოლა;

გირშელ გამრეკელაშვილი  - კიცხის სა-
ჯარო სკოლა.

ერეკლე გამრეკელაშვილი  - კიცხის სა-
ჯარო სკოლა;

სოფიკო ტაბატაძე  - ხევის საჯარო სკო-
ლა;

რომა გრიგალაშვილი  - ხევის საჯაროს 
სკოლა;

ანა მაღრაძე - ვახანის საჯარო სკოლა;
ბექა გელაშვილი  - ხუნევის საჯარო 

სკოლა;
ნინო ლომიძე  - ხუნევის საჯარო სკოლა;

მარიამ ლომიძე  - ხუნევის საჯარო სკო-
ლა;

მომავალ წარმატებებს გისურვებთ, ჩვე-
ნო სასახელო მოსწავლეებო!

თამარ მაღრაძე

წარმატებული ხარაგაულელი მოსწავლეები კომპიუტერებით დაჯილდოვდნენ

„რომ დავით კლდიაშვილი არა, დაუხატველი 
დარჩებოდა მსოფლიო ლიტერატურაში სოლო-
მან მორბელაძე; ვერც ერთი მწერალი ვერ მო-
ისაზრებდა, გამოესახა ბეკინა და ერთადერთი 
მთელ შავი ზღვისპირზე დარისპანი, რომელიც 
მოგზაურობს თავისი ურყევი მიზნით, მოგზა-
ურობს თავისი ლაფჩინებით და „იმე-იმეთი”. 
რომ დავით კლდიაშვილი არა, დაუხატველი 
დარჩებოდა კაროჟნა, მშვენიერზე მშვენიერი 
კაროჟნა...”

თქვენ რას იტყვით, ძვირფასო მკითხველო, 
ვფიქრობ, ნამდვილად უნდა ვენდოთ ამ დიდე-
ბულ შეფასებაში დიდ გალაკტიონს.

                            ***
... რეალობასთან შერწყმული ფანტაზიით 

წარმოვიდგენ: 1910 წელია (შეგახსენებთ, რომ 
სწორედ ამ წელს აიდგა ფეხი ხარაგაულში 
სცენისმოყვარეთა პირველმა დასმა)  ვდგავარ 
„ხარაგაულის სევდიან სადგურში” და „მესმის 
მოახლოებულ ორთქლმავალის გუგუნი” ცოტა 
ხანიც და ვაგონიდან ჩამოდის ახალგაზრდა  სხი-
ვანთებული თვალებით. პირველივე შემხვედრს 
ეკითხება ფარცხნალის გზას ეს ცხრამეტიოდე 
წლის გალაკტიონია, რომელიც პატარა ფარცხ-
ნალელების დასამოძღვრად მიეშურება...

ახლა კი უკან ჩამოვიტოვოთ ერთი საუკუნე 
და გალაკტიონთან ერთად „შევაბიჯოთ” ხარა-
გაულის უმშვენიერეს კინოთეატრში, სადაც 
რამდენიმე წუთში უნდა დაიწყოს ოთარ აბაში-
ძის სახელობის ხარაგაულის სახალხო თეატრის 
სპექტაკლი „დარისპანის გასაჭირი” (რეჟისორი 
ირინე ჩხეიძე) და წარმოვიდგინოთ გალაკტი-
ონის აღტაცება და მისი უკიდეგანო ემოცია, 
როცა იხილავს ხარაგაულელთა ღვთიური ნი-
ჭით გარდასახულ მართა ქვიტირიძეს (ირინე 
ჩეიძე), პელაგია საბელაშვილს (ლუიზა კიკნაძე), 
დარისპან ქარსიძეს (ვასილ კიკნაძე), კაროჟნას 
(ნინო კაპანაძე), ნატალიას (ლია ჭიპაშვილი), 
ოსიკო ხარებაძეს (დავით ჭყოიძე), ონისიმე მა-
თარაძეს (ნიკო დეკანოსიძე).

                          ***
ძვირფასო მკითხველო!
ახლა რეალობაში გადმოვინაცვლოთ და ქარ-

თლის შუაგულს, გორს,  ვეწვიოთ...
ქალაქ გორის მუნიციპალიტეტის მერიის 

მოსწავლე-ახალგაზრდობის კულტურულ-სა-
განმანათლებლო ცენტრის ორგანიზებით  11-
21 ოქტომბერს ქალაქი სახალხო თეატრების 
ფესტივალს მასპინძლობს. 

ფესტივალში პროფესიულ ოსტატობას წარ-
მოაჩენენ  ხარაგაულის, სამტრედიის, საგა-
რეჯოს, საჩხერის, ბაღდათის, წყალტუბოს, 
ჩოხატაურის, ბორჯომისა და ხელვაჩაურის 
სახალხო თეატრების ნიჭიერი კოლექტივები. 
(ფესტივალის ორგანიზატორი რეჟისორი გოჩა 
ხვიჩია).

11 ოქტომბერს ძალზე მაღალი ორგანიზებით 
გაიხსნა ფესტივალი  გორის მუნიციპალიტეტის 
მერიის მოსწავლე-ახალგაზრდობის კულტუ-
რულ-საგანმანათლებლო ცენტრში და რაოდენ 
დიდი პატივი ხვდა წილად ხარაგაულის სახალ-
ხო თეატრს, რომ ფესტივალზე პირველად ხა-
რაგაულელები წარდგნენ „დარისპანის გასაჭი-

რით”.
აღნიშნული სპექტაკლი ოთხ ნომინაციაზე 

იყო წარდგენილი: საუკეთესო სცენოგრაფია 
(მხატვარი გაიოზ შუბითიძე), ქალის მეორე-
ხარისხოვანი როლის საუკეთესო შესრულება 
(ლუიზა კიკნაძე), საუკეთესო რეჟისორი (ირი-
ნე ჩხეიძე), საუკეთესო სპექტაკლი. სახალხო 
თეატრების ნამუშევრებს შეფასებას აძლევ-
და პროფესიონალ  თეატრმცოდნეთა ჟიური.  
(ლაშა ჩხარტიშვილი, ლელა ოჩიაური, ნიკა 
წულიკიძე). აქვე უნდა აღინიშნოს, რომ მხო-
ლოდ „დარისპანის გასაჭირი”  იყო წარდგენი-
ლი ოთხ ნომინაციაზე. ნამდვილად საამაყოა  
ხარაგაულის საზოგადოებისათვის, რომ ქალ-
ბატონმა ირინე ჩხეიძემ გაიმარჯვა ნომინაცი-
აში - საუკეთსო რეჟისორი და გადაეცა პრიზი 
და დიპლომი. ხოლო ქალის მეორეხარისხოვანი 
როლის  საუკეთესო შესრულებისათვის  პრიზი 
„მაყურებლის სიმპათია”  ლუიზა კიკნაძემ დაიმ-
სახურა. 

                           ***
ანზორ გვაძაბია - გიორგი ერისთავის სა-

ხელობის გორის  სახელმწიფო თეატრის 
რეჟისორი,იაკობ გოგებაშვილის პრემიის ლა-
ურეატი, ღირსებისა და სამოქალაქო თავდა-
დების მედლების კავალერი, „იმედის” გმირი: 
„ ხარაგაულის სახალხო თეატრის მიერ ფეს-
ტივალზე წარმოდგენილმა „დარისპანის გასა-
ჭირმა” სიხარულისა და  სიამაყის უკიდეგანო 
გრძნობით აღმავსო. მახარებს, რომ იმერეთის 
უმშვენიერეს რაიონს, ხარაგაულს, მის სა-
ხალხო თეატრს ჰყავს ისეთი ნიჭიერი რეჟი-
სორი, როგორიც ქალბატონი ირინე ჩხეიძეა. 
საერთოდ, კლასიკურ ნაწარმოებთან შეხება 
საკმაოდ შრომატევადი და ძალზე საპასუხისმ-
გებლოა რეჟისორისათვის. ამ სპექტაკლმა ჩემი 
თეატრალური ცხოვრების ადრეულ წლებთან 
დამაბრუნა, როცა გორის სახელმწიფო თეატრ-
ში ცნობილმა რეჟისორმა, ლილი იოსელიანმა,  
დადგა „დარისპანის გასაჭირი”  და მე ოსიკო 
ხარებაძე განვასახიერე.

 ქალბატონი ირინე უაღრესად ნიჭიერი და სა-
კუთარი ხელწერით გამორჩეული რეჟისორია. 
ეს აშკარადაა გამოკვეთილი ამ სპექტაკლის 

პროლოგითა (ბათუ კიკნაძე, ირინე ჩხეიძე, ნინო 
კაპანაძე) და ეპილოგით (მთლიანი დასი). ეპი-
ლოგით განსაკუთრებით გამოიკვეთა ის უმთავ-
რესი იდეა, რაც სპექტაკლს ჩვენს დღევანდელ 
ყოფასთან აკავშირებს. მომხიბლა ქალბატონ 
ირინეს, როგორც მსახიობის,  მეტყველებამ, 
მის მიერ გარდასახულმა მართა ქვიტირიძემ. 
შეუდარებელია ლუიზა კიკნაძის პელაგია საბე-
ლაშვილი. სპექტაკლში მონაწილე თითოეული 
მსახიობი მაყურებლის მიერ ნამდვილად აღიქ-
მება მათგან განსახიერებული თითოეული პერ-
სონაჟის ბუნებრივ ორეულად.

 მინდა, მომავალი დიდი შემოქმედებითი წარ-
მატება ვუსურვო ნიჭიერ რეჟისორსა და ხარა-
გაულის ოთარ აბაშიძის სახელობის სახალხო 
თეატრის კოლექტივს.”

ნანა კიკნაძე - გორის მუნიციპალიტეტის მე-
რიის მოსწავლე-ახალგაზრდობის კულტურულ-
საგანმანათლებლო ცენტრის საზოგადოებას-
თან ურთიერთობის კოორდინატორი: ორმაგი 
იყო ჩემი ინტერესი ამ სპექტაკლის მიმართ. სა-
ქართველოს ყველა კუთხე მიყვარს, მაგრამ იმე-
რეთი განსაკუთრებულია ჩემთვის, რადგან იგი 
ჩემი წინაპრების ფუძე და აკვანია. გადაჭედილ 
დარბაზში გამოიკვეთა მაყურებელთაგან  დიდი 
მოწონება.  გულწრფელად მახარებს, რომ ხა-
რაგაულში ასეთი სახალხო თეატრია, რომლის 
თითოეულ წევრს ძალუძს დიდი სიამოვნება 
მიანიჭოს მაყურებელს. მახარებს, რომ ესოდენ 
დიდია ადგილობრივი ხელისუფლების მხარდა-
ჭერა თეატრის  მიმართ. ამის დასტურად ისიც 
საკმარისია, რომ ფესტივალის გახსნის დღეს 
ხარაგაულის მუნიციპალიტეტიდან (გამგებელი 
კობა ლურსმანაშვილი) საგანგებოდ გვეწვივნენ 
გამგებლის მოადგილეები:  პაატა გოგოლაძე და 
თემურ ჩხეიძე. 

ნანა აბრამიძე - გორის მუნიციპალიტეტის 
მერიის საჯარო ბიბლიოთეკის დირექტორი: 
„ხარაგაულელი არ ვარ, ქართლის შუაგული-
დან, გორიდან, გახლავართ, მაგრამ ნუ მიწყენენ 
ქართლელები, თუ სიმართლეს ვიტყვი,  ზემო 
იმერეთის ხალხს,  კერძოდ, ხარაგაულელებს  
ვერავინ შეედრება. სოციალურად შეჭირვე-
ბულ, მაგრამ ასეთი სიყვარულით გაჯერებულ 

ადამიანებს სხვაგან ვერსად შეხვდებით. 
უაღრესად ბედნიერი ვიყავი, როცა სპექტაკლ  

„დარისპანის გასაჭირს”  ვუყურებდი. საოცარი 
სიზუსტით ემთხვეოდა დავით კლდიაშვილის 
უკვდავი კალმით  დახატული პერსონაჟებისგან 
მიღებულ შთაბეჭდილებას მსახიობთა ოსტა-
ტობა. დიდი მადლობა რეჟისორს, ქალბატონ 
ირინე  ჩხეიძეს, ნამდვილ „იმერელ პელაგიას” - 
ლუიზა კიკნაძეს, ყველა მსახიობს. 

შემოქმედებითი ცეცხლით წვა არასოდეს 
გაგნელებოდეთ,  გამარჯვების გზებით გევ-
ლოთ ხარაგაულელო,  თეატრალებო! 

ლუიზა კიკნაძე - ხარაგაულის ოთარ აბაში-
ძის სახელობის სახალხო თეატრის  მსახიობი. 
მაყურებლისაგან გამოხატული მადლიერება 
ჩემთვის ყველაფერია. პრიზი „მაყურებლის 
სიმპათია” აათმაგებს ჩემს პასუხისმგებლობას, 
უფრო მეტი რუდუნებით მაბამს სანუკვარ საქ-
მეში. ბედნიერი ვარ, რომ შემოქმედებითი მუშა-
ობა მიწევს ქალბატონ ირინე ჩხეიძის  გვერდით. 
ის წარმატებული შედეგები,   რასაც ხარაგა-
ულის სახალხო  თეატრმა მიაღწია,  რეჟისორის 
დიდი დამსახურებაა. ჩვენი საზოგადოებისათ-
ვის ცნობილია ის დიდი წამატება რაც თეატრმა 
მოიპოვა არა მარტო საქართველოში, არამედ 
საქართველოს ფარგლებს გარეთ.  თეატრმა 
ხომ თავისი შემოქმედებითი პოტენციალი უჩ-
ვენა თურქეთის (ქემერი), ბელგიის(ბრიუსელი), 
ლატვიის (ლიმბაჟე)  მაყურებელს. 

მწამს,  შეუნელებელი იქნება ჩვენი სწრაფვა 
მაღალი მწვერვალებისაკენ. 

ირინე ჩხეიძე - ხარაგაულის ოთარ აბაშიძის 
სახელობის სახალხო თეატრის  რეჟისორი. 

თეატრის ცხოვრებაში ძალიან დიდი მნიშვნე-
ლობა აქვს ფესტივალში მონაწილეობას. ერთია, 
რომ უყვარდე და გაფასებდეს მაყურებელი და, 
მეორეა, როგორ შეფასებას აძლევენ თეატრის 
მუშაობას პროფესიონალი თეატრმცოდნენი. 

ფესტივალი „გორი-2015” მნიშვნელოვანია  
ჩემთვის იმდენად, რამდენადაც იყო თანაბარი 
სივრცე - მონაწილეობდნენ მხოლოდ სახალ-
ხო თეატრები. თუმცა სახალხო თეატრებსაც 
ხშირად ჰყავთ მიწვეული ცნობილი რეჟისორე-
ბი მაგალითად: საგარეჯოს თეატრმა მიიწვია 
ცნობილი რეჟისორი ნიკოლოზ საბაშვილი, 
რომელსაც მიღებული აქვს თეატრალური მთა-
ვარი პრიზი „დურუჯი” მოზარდ მაყურებელთა 
თეატრის სპექტაკლისათვის  „1945”. 

ის შეფასება, რაც დავიმსახურეთ ფესტი-
ვალზე „გორი - 2015”, ამაღლებს ჩვენი თეატ-
რის თითოეული წევრის მოტივაციას. გვაქვს 
საინტერესო სამომავლო გეგმები. ჩვენი დასის 
თითოეული წევრის შრომისმოყვარეობა და 
თავდადება მაძლევს იმის უფლებას, რომ კვლავ 
ახალ-ახალი წარმატებით გავახაროთ ხარაგა-
ულის საზოგადოება. 

გაზეთ „ახალი ხარაგაულის” კოლექტივი 
უერთდება იმ დიდი სიხარულს, რაც ფესტი-
ვალმა „გორი-2015-მა” მოუტანა ოთარ აბაშიძის 
სახელობის სახალხო თეატრს და უსურვებს შე-
მოქმედების წინსვლას. 

მერი გიორგიძე

გამარჯვების გზებით გევლოთ!


